
КОМИ РЕСПУБЛИКАЛÖН ОЛАНПАС
Коми Республика мутасын вöрöн вöдитчöм йылысь
Примитöма Коми Республикаса

Государственнöй Сöветöн                                               2006 вося декабр 19 лунö
Тайö Оланпасыс индö Коми Республика мутасын вöр йитöдъясын Коми Республикаса государственнöй власьт органъяслысь полномочиеяс.
1 статья. Коми Республика мутасын вöр 
                 йитöдъясын участвуйтысьяс
Коми Республика нимсянь Коми Республика мутасын вöр  йитöдъясын участвуйтöны Коми Республикаса Государственнöй Сöвет, Коми Республикаса Юралысь, Коми Республикаса Правительство да Коми Республикаса олöмö пöртысь власьт мукöд орган, кодъясöс индöм пöрадок серти уполномочитöма Коми Республикаса Правительство.
2 статья. Коми Республика мутасын вöр йитöдъясын Коми Республикаса Государственнöй Сöветлöн полномочиеяс
Коми Республика мутасын вöр  йитöдъясын Коми Республикаса Государственнöй Сöветлöн полномочиеясö пырöны:

1) примитны Коми Республика мутасын вöр йитöдъясын Коми Республикаса оланпасъяс да мукöд нормативнöй правовöй акт;

2) мукöд полномочие, кутшöмъясöс законодательствоöн пыртöма Россия Федерацияса субъектъяслöн государственнöй власьт законодательнöй (бöрйöм) органъяслöн полномочиеясö.

3 статья. Коми Республика мутасын вöр йитöдъясын Коми Республикаса Юралысьлöн полномочиеяс

Коми Республика мутасын вöр йитöдъясын Коми Республикаса Юралысьлöн полномочиеясö пырöны:

1) уполномочитöм федеральнöй олöмö пöртысь власьт органкöд сёрнитчöм серти индыны чинö да вештыны чинысь Коми Республикаса олöмö пöртысь власьт органöн юрнуöдысьöс, коді збыльмöдö вöр йитöдъясын Коми Республикалы сетöм полномочиеяс;
2) вынсьöдны уполномочитöм федеральнöй олöмö пöртысь власьт органкöд сёрнитчöм серти Коми Республика мутасын вöр йитöдъясын уполномочитöм Коми Республикаса олöмö пöртысь власьт органлысь тэчассö;
3) котыртны индöм пöрадок серти Коми Республика мутасын вöр йитöдъясын сетöм полномочиеяс збыльмöдöм кузя удж;
4) ас кадö сетны быд кварталса отчёт уполномочитöм федеральнöй олöмö пöртысь власьт органö федеральнöй бюджетысь  сетöм субвенцияяс рöскодуйтöм йылысь, найöс урчитöм дырйи торъя мога прогнознöй лыдпасъяс шедöдöм йылысь, нормативнöй правовöй актъяс йылысь, мый йöзöдöма Коми Республика мутасын вöр йитöдъясын Коми Республикаса государственнöй власьт органъясöн;

5)  вынсьöдны Коми Республикаса вöр кузя планъяс;
6) мукöд полномочие, кутшöмъясöс законодательствоöн пыртöма Россия Федерациялöн субъектса вылыс чина мортлöн полномочиеясö (Россия Федерация субъектса государственнöй власьтлöн олöмö пöртысь вылыс органöн юрнуöдысьлöн).
4 статья. Коми Республика мутасын вöр йитöдъясын Коми Республикаса Правительстволöн полномочиеяс

1. Коми Республика мутасын вöр йитöдъясын Коми Республикаса Правительстволöн полномочиеясö пырöны:

1) киын кутны, вöдитчыны, веськöдлыны Россия Федерация субъектъяслöн эмбурö пырысь вöр участокъясöн;

2) урчитны кöртымалан могъясын Коми Республикалöн государственнöй эмбурöн лоан вöр ресурсъяс öти единица объёмысь мынтысян ставка да вöр участок öти единица плöщадьысь мынтысян ставка;
3) урчитны Коми Республикалöн государственнöй эмбурöн лоан муяс вылын заптан вöрлöн öти единица объёмысь мынтысян ставка;
4) лöсьöдны Коми Республикаса вöр кузя планъяс, лöсьöдны да вынсьöдны вöр овмöс регламентъяс, а сідзжö нуöдны вöр вöдитöм кузя балаяслы государственнöй экспертиза;

5) сетны вöр фондлöн муясысь вöр участокъяссö пыр  (кад урчиттöг) вöдитчöм, кöртымалöм, дон босьттöг торъя кад кежлö вöдитчöм вылö, а сідзжö кырымавны вöр пуктасъяс ньöбöм-вузалöм йылысь сёрнитчöм, сы лыдын котыртны да нуöдны лöсялана аукционъяс;
6) сетны разрешениеяс вöр фондлöн муясын му пытшкöссö геологическöя тöдмалöм вылö;

7) котыртны вöрöн вöдитчöм, сійöс видзöм (сы лыдын вöрса пöжаръяс кусöдöм), дöзьöритöм (лесопатологическöй мониторинг кындзи), рöдмöдöм (вöр кöйдыс вöдитöм кындзи) вöр фондлöн муяс вылын да индöм муяс вылын вöрсö видзöм, дöзьöритöм, рöдмöдöм;
8) нуöдны Коми Республика мутас мудорын быдмысь вöр кузя государственнöй вöр реестр;

9) нуöдны вöр бöрся государственнöй контроль да дöзьöр;
10) урчитны вöр бöрся государственнöй контроль да дöзьöр нуöдысь чина йöз лыддьöг;

11) урчитны удж вöчöмын дзескöдöмъяс либö удж вöчöмсö дугöдöм, кор омöль боксянь сылöн тöдчöмыс  вайöдас либö вермас чинтыны шоча паныдасьлысь да быран выйын лоан пуяс, кустарникъяс, лиана, Коми Республикаса Гöрд книгаö пыртöм мукöд вöрса быдмöг да (либö) омöльтöдас налысь быдманін;
12) урчитны гражданалы асланыс могъяс вылö вöрса быдмöгъяс ньöбöм-вузалöм кузя мынтысян ставкаяс;

13) урчитны вöрса быдмöгъяс ньöбöм-вузалöм кузя гражданакöд асланыс могъяс вылö сёрнитчöмъяс кырымалан пöрадок;
14) кырымавны Коми Республикаса государственнöй эмбурö пырысь муяс вылын вöрса быдмöгъяс ньöбöм-вузалöм кузя сёрнитчöмъяс;

15) мукöд полномочие, кутшöмъясöс сетöма законодательствоöн Россия Федерация субъектъяслöн олöмö пöртысь власьт органъяслы.

2. Тайö статьяса 1 юкöнöн урчитöм Коми Республика мутасын вöр йитöдъясын Коми Республикаса Правительстволöн полномочиеяс збыльмöдсьöны Коми Республикаса Правительствоöн ас кежысь либö сыöн уполномочитöм Коми Республикаса олöмö пöртысь власьт органöн.
5 статья. Кывкöртöд
1. Тайö Оланпасыс вынсялö 2007 вося январ 1 лунсянь.

2. Тайö Оланпас вынсялан лунсянь лыддьыны вынтöмöн:

1) "Коми Республика мутасын вöр фондöн пöльзуйтчан, сійöс дöзьöритан, видзан да вöръяс рöдмöдан юкöнын йитöдъясöн веськöдлöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2006, 2 №, 4215 ст.);

2) "Коми Республика мутасын вöр фондöн пöльзуйтчан, сійöс дöзьöритан, видзан да вöръяс рöдмöдан юкöнын йитöдъясöн веськöдлöм йылысь" Коми Республикаса Оланпаслöн 3 статьяö вежсьöм пыртöм йылысь" Коми Республикаса Оланпас (Коми Республикаса государственнöй власьт органъяслöн индöд-тшöктöмъяс, 2006, 11№, 4611 ст.).
3. Коми Республикаса Правительстволы примитны нормативнöй правовöй актъяс, кутшöмъяс отсаласны збыльмöдны тайö Оланпассö.

Коми Республикаса Юралысь                                                           В.А. Торлопов

Сыктывкар

2006 вося декабр 27 лун

136-РЗ №

Комиöдіс   Афанасьева

5 178 пас
